
bouxbien Laujmiz

faenzcieng ndei 3

Dahcej Vaiqdi Buet

Daihseiq, dieg gaggaj senj youq laj gocoengz
Byaduzfungh aen gumz gaenq vat ndei yienzbonj
dajsuenq hoem Sinj Nwngznwngz haenx, gangjmingz
de yienznaeuz dai mbouj baenz vunz, hoeng lij ndaej
hoem youq gizdieg ndei he. Daihhaj, diuz neix ceiq

youqgaenj, gwn nywjsaejgoenq gaggaj. De gwn
nywjsaejgoenq dai lo, gangjmingz de nyinh ndaej
nywjsaejgoenq, gangjmingz ngoenz haenx siengj
doeg dai Sinj Nwngznwngz seiz de mbaet gij
nywjsaejgoenq haenx mbouj loek. Raemxyw dwg
nuengxbiuj vuenh. Dwg swhgeij miz coih, cix mbouj
dwg nuengxbiuj.

Seizneix daengngoenz ngamq hwnj baihdoeng,
nditndat ciuq Byaduzfungh gyaeundei raixcaix. Laj
gocoengz ceiq sang ceiq hung haenx, Veiz Yindonz
naengh youq henz gumz lajfaex, ndaw fwngz dawz
gaem nyw]j he. Gij nditndat daj geh mbawfaex laecuh
roengzdaeuj, cingq ciuq daengz gwnz gaem nywj
haenx bae, sawj gaem nywj haenx ronghsagsag. Ndei
lo, cungj bwh ndei lo. De dawz aen soujgih
hwnjdaeuj, saeddingh soujgih miz saenghauh le, fat
aen dinjsaenq caeux couh bien ndei haenx hawj
nuengxbiuj.

De nyaenj nywjsaejgoenq cuengq haeuj ndaw
bak, hainduj nyaij.

De couh ndaej geiq gijneix.

9

Suh Niuz heigndat dwk doiq gobiuj buenq lix
yaek dai haenx naeuz: “Gou hawj mwngz gwn
haexgaeq, yungh haexgaeq guenq mwngz, mwngz cij
rueg okdaeuj, cij gouq dauq diuz minghma mwngz!”

Seizneix gaenq youq ndaw ranzcien lo, youq
henz mbonq caeuq gwnz mbonq cungj miz heiq
mehmbwk haenx, Suh Niuz youq henz mbong, Veiz
Yindonz youq gwnz mbong.

Ndonj gvaq lajeiq Suh Niuz doenghyaebyaeb
haenx, Veiz Yindonz yawjraen Sinj Nwngznwngz
mehmbwk neix cingq baetsauq gij uqlah gwnz dieg.
Gijneix haengjdingh dwg gij haexgaeq de rueg
okdaeuj caeuq gij nywjdoeg de caengz siu haenx, de
laihnaeuz dwg.

Sinj Nwngznwngz doq baet doq naeuz: “Mbouj
dwg law, dwg gou yungh raemxswiqgyaeuj,
raemxrang . gauuetnaj doxgyaux, guenq roengz dungx
mwngz bae, mwngz cij gijmaz cungj rueg okdaeu;.
Mbouj dwg haexgaeq law. Siujniuz yaeuh mwngz

Veiz Yindonz mbouj guhsing.

Suh Niuz laebdaeb yakrwix dwk ndaq: “Gij
raemxswiqgyaeuj raemxhohnaeng Cejsinj cungj

yungh liux lo, mwngz gwn maenh lai bw. Gou aemq
mbouj ndaej mwngz, de lij caeuq gou ram mwngz.
Ram baenz gyae, haiz cungj mbouj rox doek daengz
gizlawz bae liux, din hix foeg baenzneix, mwngz
yawj, de seizlawz ram duzmou gvaq?”

Sinj Nwngznwngz “Mboujmiz
gijmaz saeh law. Haiz mbouj raen caiq cawx couh
baenz lo. Gou hag gvaq dijcauh, di in neix gou dingj
ndaej. Caenh aeu mwngz ndaej lix gvagdaeuj couh
ndei.”

Suh Niuz naeuz: “Mwngz lij mbouj vaiqdi docih
Cejsinj!”

Veiz Yindonz dauqcungz yawj Sinj Nwngz—
nwngz, caenh yawj baez he couh mbouj gamj yawj lo.
De ngeux gyaeuj gvagbae, doq lae raemxda doq
daejsaekwk.

“Doiq mbouj gvaq. Doiq mbouj gvaq. Doiq-+-+*
mbouj gvaq!”

Dingqnyi Veiz Yindonz doxlienz sam coenz
doiq mbouj gvaq, Sinj Nwngznwngz cuengq roengz
sauqbaet, gipmuengz gvaqdaeuj naengh daengz
henz ndang Veiz Yindonz, rumhrumh gij byoem-—
eyaeuj de, naeuz: “Mwngz baenzneix couh mbouj
dangq gou dwg beixnuengx lo, Daegdonz. Dou
seizneix dwg vunzranz bw. Gou dwg dahcej mwngz
caeuq Siujniuz. Boh’ au mwngz ok saeh lo, gou
seizneix gaenq mbouj bae siengj de lo. Gou couh
caeuq sou doxyouq, gyawz cungj mbouj bae. Gou
caeuq sou doengzcaez cuengq yiengz, doengzcaez

youh naeuz:

ciengx gaeq. Dou cejnuengx sam boux, an’an
onjonj, vuenvuen heijheij, gvaq gij ngoenzcei]
‘seiqvaih dauzyenz’. Ndei mbouj ndei? ‘Seiqvaih

dauzyenz’, rox lwi?”

Raen gobiuj mbouj dapvah, Suh Niuz naeuz:
“De doeg gvaq gauhcungh, rox.”

Din bya
hwnjdaeu;.

Sam boux naeuz swhgeij dwg vunz gungh-
anhgiz, cix mbouj daenj buhgungh’ anh. Mboujgvaq
cawzbae buhdaenj mbouj lumj, gij yienghsiengq
gyoengqde caen dwg lumj gungh’ anh. Gyoengqde
doiq gij hong gungh’ anh hix gig sug, boux he youq
baihrog hen dou, song boux haeuj ndaw ranz.

Seizhaenx dwg banhaemh, Veiz Yindonz. Suh
Niuz caeuq Sinj Nwngznwngz cingq gwncaeuz.
Sawgmwh raen miz geij boux vunz mbouj roxnaj,
cungj  doeksaetyat.  Mboujgvaq, mwh  ndaw
gyoengqde miz boux he naeuz “dou dwg vunz
gungh’ anhgiz”, Veiz Yindonz. Suh Niuz, lijmiz Sinj
Nwngznwngz, cungj rox gyoengqde guhmaz daeuj
gizneix lo.

Gyoengqde daeuj gaemh Sinj Nwngznwngz.

Vihle saeddingh Sinj Nwngznwngz couhdwg
bouxvunz gyoengqde yaek gaemh haenx, boux he ljj
dawz mbaw siengq he okdaeuj dajbeij. Bouxvunz
gaem mbawsiengq haenx dwg bouxbiz, yawj
hwnjdaeuj lumj bouxlingjdauj gyoengqde nei.
Bouxbiz dawz mbawsiengq caeuq vunz doxbeij le,
doiq Sinj Nwngznwngz naeuz: “Dahsau, doiq mbouj
gvaq lo, dou dwg ciuq minghlingh daeuj gaemh
mwngz. Hoeng danghnaeuz mwngz lauxsaed, dou
couh mbouj lamh mwngz.”

Sinj angznwngz gagnylenh cuengq vanj dawh,
gag ndwn hwnjdaeuj, “bae ba.”

Bouxbiz caeuq doengzsaeh boux vunz boux
mbiengj, geb Sinj Nwngznwngz yaek ok dou. Veiz
Yindonz hai bak naeuz: “Geij boux gingjgvanh, gwn
di doxgaiq caiq daugbae ba! Gou yawj gyoenggsou
benz lohbya baenz nanz, itdingh baeg lo, hix iek lo,
yiethaeg yaep he, gwn doxgaiq le caiq daugbae. ”

(15)

sawqmwh miz sam boux vunz



